
GOUVÈNÈ CUOMO ANONSE NATURALLY SCIENTIFIC US PRAL FONKSYONE NAN EASTMAN BUSINESS 

PARK EPI YO PRAL KREYE 170 DJÒB 

Biznis Manifakti Avanse ki nan Faz Demaraj pral Antre nan Konpayi ki Baze nan New York nan 

Business Park 

 

Jodi a, Gouvènè Andrew M. Cuomo te anonse Naturally Scientific US (NSUS), yon antrepriz miks ant 

Naturally Scientific and BCW Chemicals ki baze nan Wayòm Ini, yon LLC ki baze nan New York, pral 

fonksyone nan Eastman Business Park Rochester, pou pote 50 nouvo djòb nan rejyon an anvan ane 2016 

ak 170 djòb anvan ane 2018. Antrepriz miks lan pral itilize teknoloji yo fèk devlope epi ki gen brevè pou 

repwodui plant ak lwil vejetal ki gen anpil valè.  

 

Gouvènè Cuomo di konsa, “Biznis k ap kòmanse tankou NSUS enpòtan pou efò Eta New York pou sipòte 

ekonomi pati nò eta a avèk inovasyon. Eastman Business Park enpòtan pou avni ekonomik rejyon Finger 

Lakes epi l ap pote yon nouvo byo-manifakti ki pral ede nou kontinye lanse Pak la. Pwojè sa a pral bay 

yon sipò ekonomik enpòtan tou pou Rochester ak rejyon an, epi mwen kontan pou wè pwojè sa a k ap 

vini ansanm nan sipò pwojè Konsèy Rejyonal la.” 

 

Plan Estratejik Konsèy Devlopman Ekonomik Rejyonal Finger Lakes [Finger Lakes Regional Economic 

Development Council (FLREDC)] te idantifye antretyen ak agrandisman Eastman Business Park nan 

Rochester kòm priyorite prensipal li. Direksyon Pak la te idantifye twa gwoup teknoloji—konsèvasyon 

enèji, manifakti byo-materyèl avanse, ak film fonksyonèl ak enpresyon—ki pral pèmèt li atire nouvo 

konpayi, fasilite kwasans pidevan, epi ede satisfè objektif pou kreye 1.800 djòb nan senk ane k ap vini yo 

nan sant lan. NSUS enpòtan pou konstwiksyon gwoup manifakti avanse byo-materyèl nan Pak la. 

 

Keith Wilson, patnè jesyon NSUS di konsa, “Lè nou konsidere premye sant komèsyal nou nan Etazini, 

melanj enfrastrikti klas mondyal nan Eastman Business Park ak anviwònman biznis sipò nan Eta New 

York, ki anba kontwòl Gouvènè Cuomo, te fè chwa fasil. Ekip Gouvènè Cuomo te prepare yon dosye avèk 

anpil refleksyon epi ki enteresan ki te fè li klè pou endike chwa Eastman Business Park kòm biwo santral 

Etazini nou te nan pi bon enterè konpayi nou an, ak nan pi bon enterè kominote a.” 

Direktè Jeneral Kodak, Antonio M. Perez, di konsa, “Nou akeyi Naturally Scientific nan Eastman Business 

Park, yon premye sant teknoloji ki gen itilizasyon miks epi ki endistriyèl. Naturally Scientific, yon inovatè 

byo-materyèl, se yon bon jan adaptasyon avèk enfrastrikti nou epi li antre nan nouvo teknoloji y ap 

devlope nan Pak la, tankou detektè ekran taktil enprime ki fonksyonèl nan Kodak ak patnè li yo.” 

 

Direktè Eastman Business Park, Michael Alt, di konsa, “Kodak akeyi Naturally Scientific avèk anpil 

kontantman nan nouvo kay yo nan kanpis nou k ap devlope. Nou wè sa kòm yon lòt etap enpòtan nan 

kreyasyon yon gwoup inovasyon byo-materyèl jeneral isit la nan Eastman Business Park. Atire plis 

konpayi nan espa sa a kapab kreye yon gwo kantite djòb, epi poutèt sa, sa ap ede lanse kominote nou an 

epi fè rejyon an vin pi konpetitif.” 

 

NSUS pral anfème epi modènize yon sant manifakti 69.000 pye kare ki pral kreye lwil vejetal pou yo 

itilize pou plizyè kalite aplikasyon endistriyèl. Eta New York pral bay konpayi an de prè pou yon total $8 

milyon dola pou pwojè $10 milyon dola li a.  

 

Naturally Scientific Technologies pase senk ane ap kreye platfòm manifakti modilè, kwasans rapid, ak 

gwo rannman li. Konpayi an te konstwi yon izin demonstrasyon nan Nottingham, U.K., ki t ap fonksyone 

atanplen pandan dezan. NSUS pral fè lwil li yo nan idwokabi renouvlab yon lòt antrepriz Rochester 

pwodui ki rele Sweetwater Energy. Metòd Sweetwater itilize sibstans vejetal renouvlab yo pwodui nan 

zòn nan epi ki redui emisyon gaz efè tèmik yo anpil. 

 

Ko-Prezidan Konsèy Devlopman Ekonomik Rejyonal Finger Lakes, Prezidan University at Rochester Joel 

Seligman ak Direktè Jeneral Wegmans Food Markets, Danny Wegman, di konsa, “Konsèy nou an fè 

devlopman Eastman Business Park priyorite prensipal li. Melanj envestisman prive ak piblik nan Pak la, 

tankou nou wè sa avèk NSUS, ap pèmèt transfòmasyon Pak la an youn nan sant devlopman endistriyèl 

prensipal nasyon an ak yon sous kwasans ekonomik rejyonal enpòtan. Nou di NSUS byenveni nan 

Rochester.”  

 

Majistra Vil Rochester, Thomas S. Richards, di konsa, “Nou kontan anpil pou montre pwogrè k ap fèt gras 

ak Eta a ak pwojè Konsèy Devlopman Ekonomik Gouvènè a. Eastman Business Park se objektif nimewo 

en konsèy rejyon noun an epi nou espere travay avèk Gouvènè ak konsèy rejyonal la pou fè li yon siksè.” 

 

NSUS te konsidere espas nan Florida pou pwojè sa a, men finalman li te fòme yon patenarya avèk Eta 

New York pou ede finanse pwojè a. Empire State Development, ajans devlopman ekonomik eta a, pral 

bay yon prè kapital $6 milyon dola ak yon prè kapital travay NY Works $2 milyon dola pou NSUS pou yon 

pòsyon modènizasyon bilding nan, acha ekipman lou, enstalasyon ak depans kapital travay asosye nan 

Eastman Business Park. ESD gen yon rannman prefere sou prè sa a epi li mande ranbousman okonplè 

plis enterè a. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Gras ak èd ESD, finansman te disponib pou pwojè NSUS nan Eta New York ki pral pote anpil douzèn 

djòb nan Eta New York. Manifakti avanse byo-materyèl se yon bon jan adaptasyon pou Eastman 

Business Park epi mwen kontan pou wè konpayi sa a k ap grandi epi kreye djòb nan Rochester.” 

 

Dirijan Majorite Asanble a, Joseph D. Morelle, di konsa, “Kòm yon moun ki te rekonèt posiblite rejyon 

nou an depi lontan pou fè pwogrè nan ekonomi ki baze sou konesans, epi mwen jwenn ankourajman 

nan anpil devlopman enteresan k ap fèt nan Eastman Business Park. Pwojè tankou sa a konfime 

Rochester ap ranfòse tèt li kòm yon sant nouvo inovasyon teknolojik, yon bagay ki pwomèt pou ekonomi 

nou an alontèm. Answit, mwen bat bravo pou leta poutèt li pran yon pozisyon pou rannman prefere, 

yon apwòch yo kapab epi yo ta dwe imite pou fiti antrepriz demaraj yo nan New York.” 

 

Senatè Joseph Robach di konsa, “Sa a se yon gwo nouvèl pou re-devlopman Eastman Business Park ak 

ekonomi Rochester Metwopoliten. Naturally Scientific US se sèlman dènye egzanp nan yon lis nouvo 

biznis k ap grandi k ap pote anpil djòb ak inovasyon nan Eastman Business Park, epi li adapte trè byen 

avèk nouvo direksyon sa a pou yon bon kalite konplèks biznis. Itilizasyon espas ki la deja epi kreyasyon 

nouvo djòb yo se yon viktwa pou kominote Rochester.” 

